
ዕውት ኣኼባ ህዝባዊ መኸተ ኣብ ከተማ ማንቸስተር (ብሪጣንያ)

ከም መቐጸልታ ናይቲ ኣብ መላእ ብሪጣንያ ክካየድ ዝጸንሐ ህዝባዊ መኸተ። ተቐማጦ ከተማ
ማንቸስተርን ከባቢኣን’ውን። ነቲ ብተጽዕኖ ኣመሪካ ብስም ሕቡራት መንግስታት ኣብ
ልዕሊ ኤርትራ ዝተበየነ እገዳ ንምቅዋምን። ምስ ህዝቦምን መንግስቶምን ዘለዎም ጽኑዕ
መርገጺ ንምግላጽን 10 ታሕሳስ 2011 ዕዉት ህዝባዊ ኣኼባ ኣካይዶም፣ ኣብቲ ኣኼባ።
ብኣምባሳደር ተስፋሚካኤል ገራህቱ ዝምራሕ ልኡኽ ኤምባሲ ሃገረ ኤርትራ ኣብ ብሪጣንያን
ኣየርላንድን ተረኺቡ፣

ኣብቲ ዝበዝሑ መንእሰያት ዝርከቡዎዎም 150 ዜጋታት ዝተሳተፍዎ ህዝባዊ ኣኼባ።
ነቲ ብተጽዕኖ ኣመሪካን መሻርኽታን። ብስም ባይቶ ጸጥታ። ኣብ ልዕሊ ኤርትራ ዝሓለፈ
ውሳኔን እገዳ ብትሪ ከምዝቃወምዎን። ንምፍሻሉ ድማ ብሙሉእ ሓይሎም ክምዝምክትዎን
ብሓደ ድምጺ ብዘየወላውል መንፈስ ገሊጾም፣ ጥሙርን መኸተ ንምሕያል ድማ። ብኣላይነት
ሽማግለ መኸተ ምስ ኣብ ካልኦት ከተማታት ብሪጣንያ ዝቕመጡ ዜጋታትን ኣዕሩኽ
ኤርትራን ኮይኖም ብውሁድ ኣገባብ ከምዝምክቱ ኣረጋጊጾም፣

ኣብቲ ኣጋጣሚ ኣምበሳደር ተስፋሚካኤል ገራህቱ። ንህሉው ኩነታት ሃገርን ዞባናን። ጉዳይ
እገዳ በጺሕዎ ዘሎ ኩነታትን መሰረት ብምግባር። መኸተ ንእገዳን ንምሕያል ጥርናፈ
ህዝቢን። ኣመልኪቱ ሰፊሕ መብርሂ ሂቡ፣

ኣምበሳደር ኣብ መግለጺኡ። እዚ ንእዋናት ሓድሽ ዓመት ተጠቒምካ ብተብተብ በብእዋኑ
ዝውሰን ዘሎ ኣንጻር ህዝቢ ኤርትራ ዝቐንዐ ዘይሕጋዊን ዘይፍትሓዊን ውሳኔ እገዳ።
ቅድሚ ክልተ ዓመት’ውን እንተኾነ ብኣብ ውሽጢን ወጻእን ዝርከብ ህዝቢ ኤርትራ
ተመኪቱ ኢዩ፣ ሕጂ’ውን እብ 5 ታሕሳስ ንዓኡ ንምርጋእን ንምቕጻልን ዝሓለፈ ውሳኔ
መርኣያ ናይቲ ህዝቢ ኤርትራ ንምንብርኻኽ ዝተራእየ ፍሽለትን ኤርትራ ኣብ
ዲፕሎማሲያዊ ሜዳያት እትጓናጸፎ ዘላ ዓወትን ኢዩ፣ ክንዲዝኾነ ድማ ተቓውሞ
ሓያሎይ ሃገራት ኣጓኒፍዎ ኢዩ፣ ይኹንምበር ዘይተጻዓድነቱ ብምስዋድ ኣብ ውሽጥን
ደገን ዘሎ ህዝቢ ኤርትራ። ነቲ ኣብ ዝሓለፈ ክልተ ዓመት ዘርኣዮ ጽንዓት መኸተን
ኣዛይዱ ክምከቶ ምዃኑ የረጋግጽ ምህላዉ። ንጸላእቲ ተስፋ ዘቑርጽን ንፈተውቲ ድማ ኒሕ
ዘዕጥቕን ኢዩ ክብል ገሊጽዎ፣ ኣብ መወዳእታ ኤርትራ ኣብ ዝተፈላለየ ጽላታት ብፍላይ
ድማ ኣብ ምርግጋጽ ውሕስነት መግቢ። ተጓናጺፋቶ ዘላ ዓወታት ንቅኑዕ ፖሊሲን
ስትራተጀትን መንግስቲ ኤርትራ ዘረጋግጽ ከምዝኾነ ኣብሪሁ፣

ብድሕሪ’ዚ ኣምበሳደር ካብ ተሳተፍቲ ዝቐረብሉ ሕቶታት መሊሱ፣

ኣብ መወዳእታ ኣኼባ።  ተሳተፍቲ ኩሉ ካብኦም ዝድለ ከማልኡ ድሉዋት ከምዘለዉ
ብምርግጋጽበዚ ዝስዕብ ሓባራዊ ውሳኔታት ደምዲሞም።-

 መኸተ ንእገዳ ዘሐይል ንጥፈታት ምሕያል
 ሓድነት ኤርትራዊ ኮሙኒቲ ንምድኻም ዝግበር ዝኾነ ይኹን ፈተነ ብትሪ ምምካት
 ሃገራዊውዳበታት ብምሕያል ኣበርክቶ ምዕዛዝ
 ኣብ ቆልዑን መንእሰያት ዝካየድ ንጥፈታት ምስፋሕ
 ኣብ ፕሮጀክትምርግጋጽ ውሕስነት መግቢ ዝህሉ ተሳትፎ ምዝያድ

ዓወት ንሓፋሽ!!

ሽማግለ መኸተ ከተማ ማንቸስተር (ብሪጣንያ)

